
I. ТАВСИФИ УМУМИИ ДИССЕРТАТСИЯ 

 

Мубрамияти мавзӯи таҳқиқот. Инкишофи тамаддуни башарӣ ба маориф 

вобаста аст». Низоми соҳаи маориф асоси рушди ҷомеа аст, қайд мекунад, 

Асосгузори сулҳу ваҳдати миллӣ – Пешвои миллат, Президенти Ҷумҳурии 

Тоҷикистон муҳтарам Эмомалӣ Раҳмон ва чунин илова мекунад, ҳадафи 

муҳимми низоми маориф тарбияи шахсияти фаъол ва созанда
1
 аст. Аз ин рӯ, 

масъалаҳои дар зеҳну шуури хонандагон ва ҷавонон тарбия кардани эҳсоси 

худогоҳии миллӣ, ки то имрӯз барои ноил шудан ба дастовардҳои илму техника 

ва фарҳанг мусоидат намудаанд, таҳти таваҷҷуҳи доимии давлат қарор дорад».  

Аз ҷумла «Қонун дар бораи маориф» (соли 1994), «Консепсияи миллии 

маорифи Ҷумҳурии Тоҷикистон» (соли 2002), «Консепсияи миллии тарбия дар 

Ҷумҳурии Тоҷикистон» (соли 2006), Қонун «Дар бораи танзими анъана ва 

ҷашну маросимҳо дар Ҷумҳурии Тоҷикистон» (соли 2007), Қонун «Дар бораи 

масъулияти падару модар дар таълиму тарбияи фарзанд» (соли 2011) ва дигар 

санадҳои меъѐрию ҳуқуқӣ ба тасвиб расиданд. Дар онҳо маориф нақши 

пешбарандаро мебозад. 

Дар алоқамандӣ бо ин дар назди илми педагогикаи муосир масъалае 

истодааст, ки на танҳо ба хонандагон системаи донишҳои амиқ ва мустаҳкам 

дода шавад, инчунин қобилияти эҷодӣ ва зеҳнии ҳар яки онҳо ба дараҷаи 

баландтар инкишоф дода шавад. Таълими тафриқавии математика моҳиятан 

проблемаи баланд бардоштани сифати донишҳои математикии хонандагон 

мебошад. 

Дар шароити кунунӣ масъалаи амалигардонии инкишофи ҳаматарафаи 

насли наврас дар хонандагон инкишофи мизони таълими тафриқиро пешниҳод 

менамояд. Дар айни замон, равоншиносон ва педагогҳо кӯшиш доранд, ки 

усулҳои муносибтари кору фаъолияти судмандро ба шакли тафриқавӣ ва 

фардии машғулиятҳои таълимӣ пайдо кунанд, то ин ки ҳар кадоме аз 

хонандагон дар дарс бо ҷараѐни босамартар машғул шаванд. 

Ҳар як хонанда, махсусан хонандагони сустхон ба муносибати тафриқавӣ 

ниѐз доранд, то ин ки қафомонии онҳо рафъ гардад. Дар мактаб талабагонеро 

вохӯрдан мумкин аст, ки қобилиятҳои гуногун доранд. Дар чунин ҳолатҳо 

таълимро дар асоси махсусиятҳои синусолӣ ва фардӣ, ба мисли намуд, ғайрат, 

майлу рағбатҳо қобилиятҳо, шавқу завқ ва инкишофи зеҳнӣ ва монанди инҳо ба 

роҳ мондан лозим аст. 

Дар шароити муосир дар раванди рушду ташаккули муносибатҳои нави 

иҷтимоию иқтисодӣ дар ҳаѐти иҷтимоии мамлакат муносибати тафриқӣ ба 

таълим хеле муҳим мебошад.  

Дар адабиѐти методӣ зери мафҳуми тафриқа (дифференциация) чунин 

системаи омӯзишеро мефаҳманд, ки дар он ҳар як хонанда тайѐрии минималии 

таҳсилоти умумиро аз худ намуда, ҳуқуқ ва имконият пайдо мекунад, ки ба 

самтҳои муайяни дараҷаи баландтардошта диққати асосӣ диҳад. 

                                                           
1
 Эмомалӣ Раҳмонов. Маориф – омили муҳимтарини таҳкими давлат ва наҷоти миллат аст. – Душанбе, 2007.                   

– 319 с. 

Дар адабиѐти муосири педагогӣ нисбати «тафриқа «мафҳум ҳои зерин 

васеъ истифода мешаванд: «омӯзиши тафриқавӣ», «рафтори тафриқавӣ», 

«тафриқаи дара ҷагӣ», «тафриқаи касбӣ», «инфиродикунонии таълим», 

«рафтори инфиродӣ» ва ғайраҳо. 

Роҷеъ ба масъалаи омӯзиши тафриқавӣ то ба ҳол ягонагии фикру андеша 

дар байни донишмандони соҳаи математика дида намешавад. Омӯзиши 

тафриқавӣ мувофиқи таъйиноти қомуси педагогӣ «ҷудокунии нақшаҳои 

таълимӣ ва барномаҳо дар синфҳои болоии мактаби миѐна мебошад». 

Инфиродикунонии таълим – ин «ташкили раванди таълимиест, ки ҳангоми он 

интихоби тарзҳо, усулҳо, суръати омӯзиш фарқияти хонандагон, дараҷаи 

инкишофи қобилияти онҳо ба таълим ба ҳисоб гирифта мешавад». 

Тафриқа (дифференсиатсия аз калимаи лотинии differentia-фарқият) 

гирифта шуда, маънояш ҷудокунӣ, тақсимкунии бутун ба ҳиссаҳо, шаклҳо ва 

дараҷаҳои ин тақсимкуниро мефаҳмонад. Нисбат ба раванди таълим тафриқаро 

ҳамчун омиле бояд фаҳмид, ки вазифаи он ҷудокунии хонандагон ба гурӯҳҳои 

алоҳида дар ҷараѐни омӯзиш барои азхудкунии мақсади асосии таълим равона 

карда мешавад. Кӯшиши таъриф додани мафҳуми «таълими тафриқа»-ро 

олимон кайҳо боз ба миѐн гузоштаанд.  

Масалан, Калмыкова З.И. чунин таъриф додааст: «Омӯзиши тафриқа 

сохтани синфҳо ва мактабҳои махсусгардонидашуда аст, ки дар асоси 

баҳисобгирии хусусиятҳои психологии мактаббачагон бунѐд карда шудаанд».  

 Аз нуқтаи назари Унт И.Э. «Таълими тафриқавӣ ин баҳисобгирии 

хусусиятҳои инфиродии хонандагон дар ин ѐ он шаклест, ки онҳо дар асоси 

ягон махсусияти хоси хонандагон гурӯҳбандӣ карда мешаванд» [54 с. 8]. 

 Г.Ф. Дорофеев, С.Б. Суворова, В.В. Фирсов ва П.В. Кузнецов дар 

таҳқиқотҳои худ нишон додаанд, ки таълими тафриқавӣ – ин системаи 

таълимест, ки дар он ҳар як хонанда якчанд минимумҳои тайѐрии умумии 

таҳсилотро ( онҳо моҳияти умумӣ ва имконияти мутобиқшавиро дар шароитҳои 

доимо ивазшавандаи ҳаѐтӣ татбиқкунанда дар бар мегиранд) аз бар намуда, 

ҳуқуқ ва имконияти кафолатнок пайдо мекунанд, ки диққати асосиро ба он 

самтҳое равона созанд, ки бо дараҷаи баланди шавқу завқи ӯ ҷавобгӯ бошанд». 

Дараҷаи коркарди илмии таҳқиқот. Проблемаи омӯзиши тафриқа аз 

ҷумлаи яке аз проблемаҳои анъанавии муассисаҳои таҳсилоти умумӣ маҳсуб 

меѐбад. Асосҳои методологии он дар корҳои Ю.К. Бабанский, А.А. Бударный, 

Б.П. Есипов, А.А. Кир санов, И.Я. Лернер, Е.С. Рабунский, И.Э. Унт, 

Н.М.Шахмаев ва дигарон инъикос ѐфтаанд. 

Омӯзиши қобилияти рӯҳию фардии шогирдон дар корҳои равоншиносон 

Л.С. Выготский, И.В. Дубровина, З.И. Калмыкова, В.А. Крутецкий, А.Н. 

Леонтев, Н.А. Менчинский, Н.Ф.Талызина, Б.М.Теплов ва дигарон хеле равшан 

инъикос ѐфтаанд. 

Тарафҳои гуногуни омӯзиши тафриқаи математика дар корҳои С.В. 

Алексеев, В.А. Гусев, М.И. Зайкин, Ю.М. Колягин, Г.И. Саранцев, И.М. 

Смирнова, А.А. Столяр, Н.А. Терешин, В.В. Фирсов ва дигарон таҳқиқ 

гардидаанд. Онҳо дар инкишофи назария ва амалияи омӯзиши тафриқии 

математика саҳми босазо гузоштанд. 

Як қатор таҳқиқотчиѐн ба монанди А.Е. Бебик, Л.Я. Зориева, А.И. Уман, 

К.М. Ушаков, Л.М. Фридман тафриқакунии таълимро чунин маънидод 

мекунанд: «Ин ҷудокунии нақшаҳо ва барномаҳои таълимӣ аз рӯи касбу 

ҳунарҳо (гуманитарӣ, табиӣ-риѐзӣ ва дигарҳо), истифодаи онҳо дар литсейҳо, 

гимназияҳо, мактабҳо ва синфҳои махсусгардонидашуда, машғулиятҳои 

факултативӣ дар мактабҳои умумӣ мебошад». Ҳоло тафриқа ҳамчун яке аз 

роҳҳои аслии ташкили таҳсилоти ба шахсият нигаронидашуда ва тарбияи 

мукаммали мактаббачагон муайян карда мешавад. Ба инкишофи консепсия ва 

технологияи таҳсилоти ба шахсият нигаронидашуда корҳои С.И. Рубинштейн, 

И.С. Якиманская, Н.Ф. Тализина ва бисѐр олимони дигар бахшида шуда анд.  

Таҳқиқотчиѐни проблемаи зикргардида қайд мекунанд, ки тафриқа 

имконияти интихоби технологияи самараноки таҳсилотро таъмин менамояд. Ба 

масъалаҳои тафриқа дар раванди омӯзиши математика таҳқиқотҳои В.А. Гусев, 

В.Г. Болтянский, Г.Д., Глейзер, И.С. Якиманская, Н.М. Шахмаев, Н.К. Гончаров 

ва чанде дигарон бахшида шудаанд. Инчунин, ба омӯзиши тафриқавии 

математика рисолаҳои илмии И.Ю. Черникова  В.А. Челнокова, А.М. Борисова, 

А.И. Нестерова ва дигарон бахшида шудаанд. Дар адабиѐтҳои илмӣ-методӣ 

мафҳуми таълими тафриқа ва фардикунонии таълими математика (В.А. Гусев, 

Э. Макоев, И.М. Смирнова ва ғайраҳо) ба таври васеъ истифода бурда шудааст. 

Проблемаи таълими тафриқӣ барои илми педагогика яке проблемаҳои 

анъанавӣ маҳсуб меѐбад. Дар вақтҳои гуногун ин проблемаро олимони гуногун 

дар корҳои худ таҳқиқ намуданд: А.А. Бударний, З.И. Калмикова, Е.С. 

Рабунский, И.Э. Унт, И.М. Чередов, Н.М. Шахмаев ва дигарон. Таҳқиқотҳои 

онҳо самаранокӣ ва бамақсад мувофиқ будани таълими тафриқавиро нишон 

додаанд. Е.С. Рабунский, чунин меҳисобад, ки «Раванди таълим дар шароити 

тафриқавӣ ба таври максималӣ ба талаботҳои маърифатии хонандагон ва 

имкониятҳои фардии онҳо наздик мешавад».  

Педагоги шинохтаи тоҷик М. Лутфуллоев дар мавриди таълими тафриқавӣ 

чунин қайд мекунад: «Таълими тафриқавӣ чунин таълимест, ки дар асоси 

қобилиятҳо, майлу рағбатҳо, донишҳо, имконот ва шавқу завқи хонандагон 

ташкил карда мешавад». 

Академик У. Зубайдов таълими тафриқавиро ба таври зайл шарҳ додааст: 

«Ҷудо кардани шогирдон ба гурӯҳҳо вобаста ба хусусиятҳои фардӣ ва 

қобилияту истеъдодашон». 

Солҳои охир дар Ҷумҳурии Тоҷикистон ҷанбаҳои алоҳидаи таълими 

тафриқавӣ: асосҳои назариявӣ-педагогии таълими тафриқавӣ дар мактабҳои ҶТ 

(У. Зубайдов), ташаккули майлу рағбати идроки хонандагон дар шароитҳои 

таълими тафриқавӣ ба фанҳои гуманитарӣ-табиӣ (Л. Назирова), махсусияти 

ташкили омӯзиши тафриқавии фанҳои табиӣ-риѐзӣ дар синфҳои болоии 

муассисаҳои таҳсилоти миѐнаи умумӣ (Н. Шарипов) мавриди омӯзиш ва таҳқиқ 

қарор гирифтанд. 

Рафти таҳқиқотҳои илмию педагогӣ собит намуд, ки дар фазои 

ҳозиразамони маълумоти мактабӣ дар ҳақиқат равандҳои хосияти 

тафриқавидошта, то андозае вуҷуд доранд. Аммо дарку сарфаҳм рафтан ба 

таълими тафриқавӣ дар сатҳи донишҳои умумипедагогӣ ва методӣ нокифоя 

мебошанд. Тамоми ҷанбаҳои таълими тафриқавӣ дар мактаб ба дараҷаи кофӣ 

омӯхта нашудааст. Ҳарчанд ки дар илми педагогика проблемаҳои гуногуни 

таълимии муассисаҳои таҳсилоти миѐнаи умумӣ таҳқиқ шуда бошанд ҳам, дар 

айни замон таҳқиқотҳое, ки масъалаи равандҳои якҷоякунӣ (интегратсия) ва 

ҷудокуниро бо пуррагӣ фаро гирифта бошанд, чандон ба назар намерасанд. 

Ба назари муаллиф таҳқиқоти масъалаҳои таълими тафриқавии фанни 

математика дар шароити ҳозираи ислоҳоти маориф дар муассисаҳои таҳсилоти 

миѐнаи умумӣ аҳамияти ниҳоят калон дорад. 

Ҳадаф ва вазифаҳои таҳқиқот. Ҷустуҷӯ ва асоснок кардани чунин 

технологияи омӯзиши фанни математика, ки дар зинаи муосири рушди ҷомеа 

ба принсипи тафриқавӣ барои баланд бардоштани самаранокии омӯзиш 

мувофиқ аст. 

Мақсади таълими тафриқавӣ аз нуқтаи назари иҷтимоӣ ташаккули 

захираҳои ақлию зеҳнӣ ва касбӣ бо мақсади истифодаи самараноки 

имкониятҳои ҳар як аъзои ҷамъият дар робитаи байниҳамдигарӣ мебошад. 

Мақсади омӯзиши тафриқа аз нуқтаи назари дидактика ҳалли проблемаҳои 

бамиѐномадаи мактабҳо бо роҳи сохтани системаи нави таълими тафриқавии 

хонандагон, ки бо ѐрии мотиватсияи нав асоснок карда мешаванд ба ҳисоб 

меравад. 

Мақсади омӯзиши тафриқа аз нуқтаи назари психологӣ-педагогӣ 

инфиродикунонии он дар асоси сохтани шартҳои оптималӣ барои пайдо 

кунонидани нишонаҳои истеъдод, инкишофи шавқу рағбат ва қобилиятҳои ҳар 

як хонанда ҳисоб меѐбад. 

Вазифаи муҳимтарини мактаб ва омӯзгорон ин ташаккули майлу рағбат ва 

шавқу завқи хонандагон ҷиҳати истифода ва мунтазам ташкил намудани роҳу 

усулҳои судманди таълими тафриқавӣ маҳсуб меѐбад. 

Ба амал баровардани принсипи муносибати тафриқавӣ дар таълим маънои 

на фақат фарогирии хонандагоне, ки дар раванди таҳсил дучори душвориҳо 

мегарданд, инчунин маънои ҷалб намудани хонандагони дорои сатҳи баланди 

инкишофи ақлонию зеҳнӣ ва болаѐқат мебошад.   

Муносибати тафриқавӣ дар таълим барои инкишофи ҳаматарафаи тамоми 

неруи зеҳнии кӯдакон шароитҳо фароҳам меоварад. Дар баробари ин бо 

туфайли амалисозии самтҳои педагогию психологии таълими тафриқавӣ 

маҳорату малака, қобилиятҳо ва сифатҳои лаѐқатмандии мактаббачагон ошкор 

карда мешавад. 

Вазифаҳои таҳқиқот: 
1. Татбиқи принсипҳои тафриқавӣ дар фаъолияти маърифатии хонандагон 

вобаста ба қобилияти онҳо; 

2. Муайян намудани шартҳои объективи технологияи таълими тафриқавӣ 

дар таълими математика; 

3. Муайян намудани махсусияти идоракунии фардии хонандагон дар 

дарсҳои математика; 

4. Истифодаи донишҳои ҳосилнамудаи хонандагон дар фаъолияти амалӣ.  

Объекти асосии таҳқиқот: ташкили таълими тафриқа ҳамчун яке аз 

омилҳои пешбарандаи рушди курси математикаи мактаби миѐна дар соҳаи 

маълумоти назариявӣ ва амалӣ. 

Предмети таҳқиқот: сохтор ва мазмуни таъмини назариявӣ-методологии 

ташкили таълими тафриқавӣ дар синфҳои болоии муассисаҳои таҳсилоти 

миѐнаи умумӣ. 

Навгонии илмии кор: 

1. Моҳияти амалӣ кардани таълими тафриқавӣ дар муассисаҳои таҳсилоти 

миѐнаи умумӣ муайян карда шуд;  

2. Таҳлил ва синтези ақидаҳои олимони машҳури хориҷӣ ва ватанӣ оид ба 

таълими тафриқӣ гузаронида шуд;  

3. Механизми амалӣ кардани таълими тафриқавии математика коркард 

карда шуд;  

4. Системаи дар хонандагон ташаккул додани дониш, маҳорат ва малакаҳо 

бо роҳи амаликунонии таълими тафриқӣ дар дарсҳои математика коркард 

гардид; 

5. Мазмун ва сохтори таълими тафриқавӣ дар муассисаҳои таҳсилоти 

миѐнаи умумии Ҷумҳурии Тоҷикистон муайян карда шуд. 

Асосҳои илмӣ-методологии таҳқиқот:  

• консепсияи маърифатии философӣ, психологӣ ва педагогӣ; 

• қонуниятҳои дидактикии маърифати таълимӣ;  

• комѐбӣ ва анъанаҳои рушди методикаҳои умумӣ ва хусусӣ; 

• ақидаҳо, назарияҳо консепсияҳо, принсипҳо дар сатҳи фанҳои табиӣ-

риѐзӣ коркардшуда, махсусан пешниҳодҳои навтарини физикон, математикон, 

химикон, географҳо ва биологҳо дар бораи системаи худидоракунандаи Замин. 

Методҳои таҳқиқот. Барои ҳаллу фасли вазифаҳои гузошта шуда 

методҳои зерин мавриди истифода қарор гирифтанд: 

1) Методҳои назариявӣ; 

2) Методҳои таҳқиқоти эмпирикӣ; 

3) Методҳои омори математикӣ. 

Аҳамияти назариявии таҳқиқот ин ташаккули майлу рағбат ва шавқу 

завқи хонандагон бо истифода ва мунтазам ташкил намудани роҳу усулҳои 

судманди таълими тафриқавӣ дар партави дастуру ҳуҷҷатҳо ва қарорҳои 

Ҳукумати Ҷумҳурии Тоҷикистон дар роҳи таълиму тарбияи насли наврас баҳри 

омӯзиши математика маҳсуб меѐбад. Азхудкунии донишҳо аз хонандагон 

омӯзиши тафриқиро дар шакли мушоҳидаҳо, гузориши таҷрибаҳо, омӯзиши 

адабиѐти иловагиро талаб мекунад.  

Аҳамияти амалии таҳқиқот: 

 натиҷаҳои омӯзишро метавонанд омӯзгорони ҷавон дар таҷрибаи кори 

худ истифода намоянд;  

 оид ба ин натиҷаҳо мақолаҳои илмӣ нависанд, ва ба сифати кори 

мустақилона супоришҳо диҳанд; 

 омӯзгорони муассисаҳои таҳсилоти миѐнаи умумӣ метавонанд, аз 

натиҷаҳои кор дар дарсҳои ҳаррӯза истифода намоянд. 

Муқаррароти асосии дифоъ: 

 ақидаҳои консептуалии амаликунонии таълими тафриқавӣ дар 

математика; 

 механизми амаликунонии таълими тафриқавӣ дар муассисаҳои 

таҳсилоти миѐнаи умумӣ; 

 технологияҳои асосӣ ҳангоми амаликунонии таълими тафриқавӣ дар 

математика; 

 самаранокии технологияҳои асосӣ ҳангоми амаликунонии таълими 

тафриқавӣ дар муассисаҳои таҳсилоти миѐнаи умумӣ. 

Саҳеҳияти муқаррароти илмӣ, хулосаҳо ва тавсияҳо дар муқаррароти 

олимон инчунин хулосаҳои баровардаи унвонҷӯ мутобиқ ба натиҷаи корҳои 

озмоишӣ ҷой гирифтаанд.  

Тасдиқи натиҷаҳои таҳқиқот. Ҷараѐн ва натиҷаи таҳқиқоти 

диссертатсионӣ дар ҷаласаҳои кафедраи методикаи таълими математикаи ДДК 

ба номи Абӯабдуллоҳ Рӯдакӣ мавриди баррасӣ қарор гирифта, дастгирӣ 

ѐфтаанд. Мазмуни асосии диссертатсия дар 20 мақолаи илмӣ, ки дар 

конференсияҳои гуногун ва конференсияҳои илмӣ-амалии ҷумҳуриявӣ ироа 

шудаанд, инъикос ѐфтааст.  

Сохтор ва ҳаҷми кор: Кори таҳқиқотӣ аз муқаддима, ду боб, хулоса ва 

рӯйхати адабиѐти истифодашуда иборат аст. Мазмуни рисолаи илмӣ дар 173 

саҳифаи компютерӣ иншо гардидааст. Дар матн 4 ҷадвалҳо оварда шудаанд 

Рӯйхати адабиѐт аз 198 номгӯй иборат аст. 

   
 

II. МАЗМУНИ АСОСИИ ДИССЕРТАТСИЯ 
 

Дар мазмуни рисола интихоби мавзӯъҳо, дараҷаи омӯзиш ва нваовариҳои 

илмӣ асоснок карда шуданд,мақсад ва вазифаҳои таҳқиқот муайян гардиданд, 

гипотеза, асосҳои методологӣ, моҳияти назариявӣ ва амалӣ, нуқтаҳои асосии 

барои ҳимоя пешниҳодшаван да, инчунин даврҳои омӯзиш, саҳеҳияти 

муқарароти илмӣ ва тасдиқи натиҷаҳои таҳқиқот ба тартиб дароварда шуданд.  

Боби якуми рисола ба мавзӯи «Шароитҳои педагогии таълими 

тафриқавӣ дар мактаб оид ба фанни математика» бахшида шудааст. 

Параграфи якумро «Масъалаҳои мазмун ва ташкили таълими тафриқавӣ 

дар таҳқиқотҳои психологӣ-педагогӣ» ташкил медиҳад. Таҳлили адабиѐти 

психологӣ-педагогӣ нишон медиҳад, ки тафриқаи таҳсилоти педагогӣ дар 

маркази диққати илмҳои педагогӣ ва ҷамъиятҳои педагогӣ қарор дорад. Дар ин 

бора таҳқиқотҳои дастаҷамъона, маводҳои конференсияҳои илмӣ-амалӣ ва 

семинарҳои амалӣ шаҳодат медиҳанд. Ҳоло тафриқа ҳамчун яке аз роҳҳои 

аслии ташкили таҳсилоти ба шахсият нигаронидашуда ва тарбияи мукаммали 

мактаббачагон муайян карда мешавад.  

Параграфи дуюм ба мавзӯи «Таҳлили моҳияти таълими тафриқавӣ дар 

амалияи кори мактабҳо ва дар асоси он кор карда баромадани механизми 

татбиқи он дар мактаб» бахшида шудааст. Дар амалияи кори мактабҳо 

диққати асосӣ ба инкишофи омӯзиши мустақилонаи толибилмон равона карда 

шудааст. Барои амалӣ намудани ин мақсад, истифода намудани роҳу усулҳои 

гуногуни ташкили таълими тафриқавии хонандагон, гузаронидани корҳои 

мустақилонаи хонандагонро бояд омӯзгор дар ҷараѐни машғулиятҳо ба роҳ 

монад. Дар ин самт илмҳои педагогика ва равоншиносӣ оиди беҳтар намудани 

дараҷаи дониши муҳассилин, ташкилу гузаронидани корҳои мустақилонаи 

онҳо, ба аҳамияти калон молик будани роҳу усулҳои нави тафриқиро тасдиқ 

намудааст. Ташкил ва ба роҳ мондани корҳои мустақилона шаклу намудҳои 

гуногунро дорад.  

Аз ин лиҳоз, чӣ тавре ки илми равоншиносӣ тасдиқ мекунад, якранг 

ташкил карда гузаронидани дарсҳо барои шогирдон дилгиркунанда гардида, 

қабул намудани до нишҳоро аз тарафи онҳо ниҳоят суст мегаронад. 

Барои бартараф намудани ин нуқсони системаи таълим дар баробари 

шаклҳои гуногун, ки мо дар таҷрибаи кориамон истифода бурдем, ташкил ва 

гузаронидани корҳои мустақилонаи хонандагон, истифода бурдан аз иншоҳои 

математикӣ боиси беҳтар гаштани дараҷаи азхудкунии шогирдон мегардад. 

Дар маҳфилҳои фаннӣ, устод дар асоси маводҳои назариявии охирон 

гузаронидааш, нақшаи иншоро то давраи одат намудани шогирдон ба ин шакли 

дарс, тариб дода, онро дар тахтаи синф барои ба ҳамаи онҳо дастрас гаштан 

менависад. Баъди якчанд дарсҳо, устод танҳо дар тахтаи синф номи мавзӯъро 

менависаду тартиб додани нақшаи иншо ва навиштани онро ба онҳо ҳамчун 

кори мустақилона ҳавола менамояд. 

Дар параграфи сеюм «Коркарди системаи методии дар хонандагон 

ташаккул додани дониш, маҳорат ва малакаҳои амалӣ бо ёрии таълими 

тафриқавӣ доир ба фанни математика» таҳлили мафҳуми система дида 

баромада мешавад.  

Система мафҳуми васеи педагогӣ буда, кулли пайдарпаии ягон равияро 

муттаҳид месозад. Тафриқаи таълим дар замони ҳозира яке аз самтҳои калидии 

таҷдиди мактаб ҳисоб меѐбад. Ин бо он муайян мегардад, ки онро тафриқакунӣ 

дар баамалбарории гуногунии системаҳои таълиму тарбия, тараққии 

фардикунонии таълим, қобилиятҳо, фаъолнокии дарккунии мактаббачагон ва 

ғайра шуморидан мумкин аст. 

Тафриқа ҳамчун омили муайянкунандаи демократисозӣ ва 

гуманитарикунонии системаи маориф ба сифати консепсияи тафриқаи таълим 

баромад менамояд. 

Аз нуқтаи назари методӣ таълими тафриқавии фанҳои физика ва 

математика ду ҷиҳати зуҳуроти системавӣ дорад: аввалаш-шакли ташкил буда, 

ба мазмун,тарзҳои азбаркунӣ муносибат надорад, дуюм-қисми ҷараѐни таълим 

буда, зинаҳои азбаркунии дониш, пайдарпайӣ ва гуногунии ҷузъҳои он дар 

ҳамбастагӣ ошкор мешаванд. 

Дар хонандагон ташаккул додани маҳорати мустақилона азбар намудани 

донишҳои нав ва истифодабарии онҳо дар амал, яке аз мушкилотҳои 

ҳозиразамони методикаи таълими математика ба ҳисоб меравад. Ҳалли ин 

мушкилотро методи тафриқа кушода медиҳад. Дар рафти ҳал кардани 

масъалаҳо дараҷаи мустақилияти хонандагон гуногун аст. Ғайр аз ин доираи 

фикрронии онҳо низ як хел нест. Аз ин сабаб дар вақти ҳал кардани ин ѐ он 

масъала хусусиятҳои психологии хонандагонро ба эътибор гирифта, аниқ 

кардан лозим аст, ки то кадом дараҷа онҳо дониши математикӣ доранд.  

Боби дуюм ба мавӯи «Таҳқиқоти эксперименталии роҳҳои баланд 

бардоштани самаранокии таълими тафриқавӣ дар мактаби таҳсилоти 

миёнаи умумӣ» бахшида шудааст. Дар ин боб параграфи якумро мавзӯи 

«Самаранокии технологияи таълими тафриқавии фанни математика дар 

муассисаҳои таълимии Ҷумҳурии Тоҷикистон» ташкил медиҳад. 

Технологияи таълими тафриқавӣ мафҳуми васеъ аст. Дар ин ҷо мо танҳо 

дар бораи технологияи рафтори тафриқавӣ дар таълими математикаи мактабӣ 

истода мегузарем. Барои ҳалли проблемаҳои номбурда, ба назари мо зарур аст, 

ки «вазъияти комѐбшавӣ»-ро таъмин намоем. Яке аз роҳҳои имконноки 

таъмини чунин ҳолат тафриқавӣ дараҷагӣ маҳсуб меѐбад, ки дар мавриди 

ташкили он ҳар як хонанда дар давоми инкишофи худ дар дараҷаи муайян 

таълим мегирад.  

Ду мафҳумро аз якдигар фарқ бояд кард:» таълими тафриқавӣ» ва 

«рафтори тафриқӣ». Дар мавриди якум ҷанбаҳои моддӣ-иқтисодӣ, ҳуқуқӣ, 

ташкилӣ-идоравӣ, дидактикии таълим дида баромада мешаванд. Дар мавриди 

дувум бошад, сухан дар бораи коркарди илмии рафтори тафриқавӣ ба ҳар як 

хонанда барои ташаккул ва ислоҳ кардани инкишофи шахсият дар соҳаи 

интихоб кардаи он меравад. 

Асоси рафтори тафриқавиро ақидаи мутаҳидкунии фаъолияти омӯзгор ва 

хонанда аз рӯи дастраскунии мақсадҳои фардикунонии (тафриқакунонӣ азрӯи 

дараҷа) таълим ташкил медиҳад.Тафриқаи дараҷагӣ дар раванди таълим 

майлкуниро аз минимуми мазмун ба максимуми он равона месозад. Шарти 

зарурӣ аниқ муайян кардани минимум ба ҳисоб меѐбад, ки бе он хонанда дар 

омӯзиши фан минбаъд комѐб гардида наметавонад. 

Рафтори тафриқавӣ асоси системаи таълими фардӣ-нигаронидашуда ҳисоб 

меѐбад, ки хусусиятҳои фардии хонандагонро ба назар мегирад, шароитро 

барои инкишофи имкониятҳои потенсиалии онҳо муҳайѐ кунад. Бинобар ин 

зарурияти тафриқаи дохилигурӯҳӣ ба миѐн меояд.Чунин рафтор имконият 

медиҳад, ки хонандагони «сустхон» аз рӯи фанҳо ба ҳаракат оғоз намуда, 

«пурқувватҳо» – математикаро дар дараҷаи аз пештара зиѐд аз худ кунанд. 

Дар миѐни супоришҳои тафриқавӣ супоришҳо бо сатҳҳои гуногун васеъ 

паҳн шудаанд: қафомонӣ дар донишомӯзиро бартараф мекунанд, дар 

хонандагон донишҳои пешакӣ аз рӯи мавзӯъ доштаро ба назар мегиранд. 

Ба хонандагон масъалаҳои дараҷаҳои нисбатан мураккабро пешниҳод 

намуда, педагог мазмуни маводи таълимиро тағйир медиҳад, аммо дар ин 

маврид мақсад, шаклҳо, методҳои таълим ягона мемонанд. 

Шароити ягона – ин дараҷа бояд аз дараҷаи тайѐрии ҳатмии маълумот кам 

набошад. Ҳангоми рафтори тафриқавӣ ҳар як хонанда мустақилона ҳуқуқ ва 

имконият пайдо мекунад, донад, ки дар кадом дараҷа вай маводи таълимиро аз 

худ кар дааст. 

Тибқи технологияи инноватсионии таълим муҳим он аст, ки хонанда на 

объекти таълим, балки субъекти таълим бошад, то ки вай дилхоҳ саволи ба он 

муносибро дода тавонад ва ба он ҷавоб гирад. Раванди таълимро чунон бояд 

ташкил кард, ки хонанда худаш қабатҳои донишро ба боло бардорад. Яке аз ин 

роҳҳо технологияи рафтори тафриқавӣ мебошад. 
Мавҷудияти намудҳои гуногуни муассисаҳои таълимӣ дар раванди 

таълимӣ-тарбиявӣ имконият медиҳанд, ки хусусиятҳои фардии типикии одамон 
ба назар гирифта шавад. Ба сифатҳои фардии таълимгирандагон такя намуда, 
дар муассисаҳои таълимии гуногун барои омӯзиши ҳаматарафаи фанҳои 
гуногунсинфҳоро ба зергурӯҳҳо ҷудо мекунанд. Дарсҳо дар синфҳо ѐ 
мактабҳои бо омӯзиши чуқури математика, физика, химия ва дигар фанҳо 
равонашуда, шавқ, моилият ва қобилияти хонандагонро рушд медиҳанд. Барои 
хонандагоне, ки аз чиҳати солимӣ нуқсон доранд, мактабҳои махсус ташкил 
карда шудааст. Ҳар як намуди тафриқакунонӣ технология, мазмун ва 
методикаи худро дорад. 

Одатан, таълими тафриқавӣ дар муассисаҳои таҳсилоти миѐнаи умумӣ- 
ташкили фаъолияти махсуси таълимӣ-маърифатиест, ки қобилиятҳои 
синнусолӣ ва хусусиятҳои фардии хонандагон, таҷрибаи ҳаѐтии онҳоро ба 
назар мегирад ва ба инкишофи оптималии ҷисмонӣ, рӯҳӣ ва равонии 
азхудкунии ҳаҷми зарурии дониш, маҳорату малакаҳои амалии дар барномаҳои 
таълимӣ пешбинишуда нигаронида шудааст. 

Дар фаъолияти амалии омӯзгор таълими тафриқавӣ дар он ифода меѐбад, 
ки ҳамаи хонандагон масъалаҳои мураккабиашон якхеларо гирифта, ба 
хонандагони қобилияти кам дошта, дар вақти иҷро ѐрӣ дода мешавад. Ба чунин 
хонадагон масъалаҳои осонтарро пешниҳод намудан лозим аст. Баъзан ба 
бачаҳо масъалаҳои сода дода, минбаъд онҳо мураккабтар карда мешаванд, он 
чунон ки худи хонанда мувофиқи имконияташ онро ҳал карда тавонад. Ҳамаи 
масъалаҳоро мувофиқи мазмунашон, аз рӯи миқдорашон, аз рӯи дараҷаи 
мушкилиашон, аз рӯи мустақилона иҷро шуданашон тафриқа намудан мумкин 
аст. 

Самаранокии таълими тафриқавӣ дар тақсими синф ба гурӯҳҳо аѐн 
мегардад. Вобаста ба дараҷаи имкониятҳои таълимии кӯдакон онҳоро ба 
гурӯҳҳои зерин ҷудо кардан мумкин аст: 

- хонандагони имкониятҳои ниҳоят баланди таълимидошта-қобилияти зуд 
азхуд кардани маводро дошта, масъаларо зуд ҳал карда метавонанд, шавқи 
мустақилона кор кардан дошта, ба масъалаҳои мураккабтар ниѐз доранд; 

- хонандагони имкониятҳои баланди таълимидошта-дониши мустаҳкам, 
малакаи мустақилона кор кардан доранд, аз гурӯҳи якум дар азхудкунии мавод 
қафо намемонанд, вале на ҳамеша дониши гирифтаашонро мустаҳкам 
мекунанд, барои он ки ба онҳо қобилияти кории баланд хос нест, кори онҳо 
ислоҳ ва назорати давриро талаб мекунад. 

- хонандагони имкониятҳои миѐнаи таълимидошта - қобилият доранд, ки 
муътадил таҳсил намоянд, баъзеашон қобилияти баланди азѐдкунӣ, қобилияти 
пасти корӣ, кисми дигарашон –қобилияти азѐдкунии миѐна ва қобилияти 
миѐнаи корӣ доранд, ки дастгирии саривақтӣ ва ѐрии омӯзгорро талаб 
мекунанд; 

- хонандагони имкониятҳои дараҷаи пасти таълимидошта – дараҷаи пасти 
азѐдкунӣ дошта ѐ ки дараҷаи пасти қобилияти корӣ доранд, нисбати худ 
рафтори махсуси омӯзгорро талаб мекунанд. 

Шахсияти ҳар як инсон аз рӯи хислату хусусиятҳои фардии он муайян 
карда мешавад. Фардият ба назар гирифтани хусусиятҳои равонии қобилияти 
инсон, ки аз хусусиятҳои ба худ хос таркиб ѐфта, фарқияти он аз дигар одамон 
мебошад. Фардият дар хислатҳо, нишонаҳои темперамент, одатҳо, шавқу завқ, 
дар сифатҳои раванди маърифатӣ (идрок, хотира, тафаккур, тахаюлот), дар 
қобилият, дар фаъолияти фардӣ ва ғайра ба вуҷуд меояд. Ду инсоне ѐфт 
намешавад, ки аз рӯи ҳамаи қобилиятҳои равонии номбурда, якхела бошанд-
шахсияти инсон дар фардияти он нотакрор аст. Дар омӯзиш ба ҳисоб 
гирифтани қобилиятҳои фардии хонандагон яке аз вазифаҳои асосии 
психологӣ-педагогӣ ба ҳисоб меравад. Рафтори фардӣ бо рафтори тафриқавӣ 
зич алоқаманд буда, зарурати ба назар гирифтани хусусиятҳои фардии 
хонандагон бевосита чунин саволро ба миѐн меорад: инро чӣ гуна 
муташаккилона амалӣ сохт? Дар системаи аристократии таълими хонагӣ, ки 
омӯзиш фардӣ буд, ин проблема метавонист танҳо ба маънои он ки оѐ омӯзгор 
метавонад, хусусиятҳои фардии хонандаи худро донад, ба вуҷуд омада 
метавонист. 

Барои таълими муосири мактабӣ ин ҳама мураккабтар аст: хонандагон 
бисѐр, аммо омӯзгор яктост, бинобар ин раванди таълимро самаранок ба роҳ 
мондан ниҳоят мушкил аст. Бинобар ин, бештари мавридҳо чунин рафтор 
лозим аст: синф ба гурӯҳҳои қобилияти омӯзишашон гуногун ҷудо карда 
мешавад. Ҳар як гурӯҳ бо хусусиятҳои фардии монанд оҳиста-оҳиста бо роҳи 
худ пеш мераванд. Дар ин маврид сухан дар бораи таълими тафриқавӣ меравад.  

Масалан И.Э.Унт дар зери мафҳуми тафриқа баҳисобгирии хусусиятҳои 
фардиро дар шакле, ки «хонандагон ба гурӯҳҳо дар асоси ягон махсусият барои 
таълими алоҳида ҷудо карда мешаванд; одатан таълим дар ин маврид аз рӯи 
якчанд нақшаҳои таълимӣ ва барномаҳои гуногун ба роҳ монда мешавад» 
маънидод мекунад. 

Таълими тафриқавиро Чередов И.М. васеътар дида баромадааст. Вай дар 
ин мафҳум на танҳо таълим аз рӯи нақшаву барномаҳои гуногун балки «чунин 
раванди таълим дар дарсҳоро, ки омӯзиши чуқури хусусиятҳои фардӣ, 
таснифоти онҳо аз рӯи гурӯҳҳои монанд ва ташкили кори ин гурӯҳҳо барои 
иҷрои масъалаҳои таълимии махсусро дар бар гирифта, барои инкишофи ақлию 
ахлоқии онҳо ѐрӣ мерасонанд» мебинад.  

И.М. Чередов қайд мекунад, ки «ҳангоми таълими тафриқавӣ шароити 
оптималӣ барои фаъолияти самараноки ҳамаи хонандагон муҳайѐ карда 
мешавад, ки имконияти маҳсулнок азхудкунӣ ва коркарди миқдори зиѐдтари 
ахборотро таъмин мекунад». 

Дар замони муосир дар амалияи муассисаҳои таҳсилоти миѐнаи умумӣ 
технологияҳои гуногуни таълими тафриқавӣ санҷида шудаанд. Байни онҳо 
тафриқа аз рӯи қобилият мавқеи махсус дорад. Дар асоси баҳисобгирии 
азхудкунӣ хонандагони синфҳои пешрафта ба якчанд гурӯҳҳо тақсим карда 
шуданд. Чунин тақсимот ҳар сол дар назар дошта мешуд. Чунин ташкили 
технологияи тафриқа аз рӯи қобилият раванди таълимро самаранок намуд. 

Технологияи дигари таълими тафриқавӣ ин тафриқакунонӣ аз рӯи зеҳн дар 
асоси тестҳои зеҳнӣ маҳсуб меѐбад. Мақсади технологияи тафриқаи зеҳнӣ 
инкишофи мунтазами ақл, рушди маҳорати ба таври хаттӣ ва шифоҳӣ иҷро 
намудани масъалаҳои математикӣ, ба забони математикӣ баргардонидани 



13 
 

масъалаҳои амалӣ ба омӯзиши мустаҳками курси математика тайѐр кардани 
хонандагонро дорад. Барои амалӣ гардидани ин мақсад, аввал дар ҳар банди ҳар 
қисм фишурдаи назария оварда шуда, баъд ҳалли чанд масъалае, ки ҳамаи 
паҳлуҳои назарияро равшан мекунад, оварда мешавад. Дар охири қисм 
масъалаҳо барои ҳалли мустақилона дар шакли тестӣ, ки вобаста ба банд ба 
гурӯҳҳо ҷудо карда шудааст, ҷой дода мешаванд.  

Масъалаҳои математикаи мактабӣ характери ҳисобӣ, мантиқӣ ва зеҳниро 
доранд. Дар муассисаҳои таҳсилоти миѐнаи умумии ҷумҳуриамон, асосан, ба 
масъалаҳои ҳисобӣ диққати зиѐд дода мешаванд. Аз ҳамин сабаб, кӯшиш 
кардан зарур аст, ки масъалаҳои мантиқӣ барои ҳалли мустақилона зиѐдтар 
бошанд. Тестҳо бояд масъалаҳои зеҳнӣ ва масъалаҳои имтиҳонҳои дохилшавии 
солҳои охир истифодашудаеро дарбар гиранд, ки асосан барои 
дохилшавандагони мактабҳои олӣ пешбинӣ шудаанд. Масъалаҳои зеҳнӣ, ки дар 
имтиҳонҳои қабул ҳатман истифода мешаванд, дар китобҳои дарсии 
муассисаҳои таҳсилоти миѐнаи умумии ҷумҳурӣ кам вомехӯранд. Ҳозир, ки 
таҳсил дар донишгоҳҳои мамлакатҳои дунѐ доштани малакаи ҳалли ин гуна 
масъалаҳоро талаб мекунад, раванди омӯзиш дар муассисаҳои таҳсилоти 
миѐнаи умумӣ, таҳқиқ ва муҳокимаи чунин масъалаҳоро тақозо мекунад. 
Тестҳои зеҳнӣ аз математика дар кори баланд гардидани сатҳи омӯзиши 
математикаи мактабӣ саҳмгузор мебошанд. 

Аттестасияҳои гузариш ва хатм дар муассисаҳои таҳсилоти миѐнаи умумӣ 
ва олӣ ба тариқи тестҳо ташкил карда гузаронида мешаванд. Бинобар ин, ба 
хотири ѐрӣ расонидан ба мутахассисони ҷавон ва хонандагон чунон масъалаҳои 
зеҳниро инти хоб намудан лозим, ки нисбатан мураккаб буда, ҳатто таваҷҷуҳи 
омӯзгори таҷриба дорро ба онҳо нигарон созад. Дар намунаҳо маҳз ба чунин 
системаи машқҳои зеҳнӣ эътибор дода, ҳалли пурраи онҳоро пешниҳод 
намудан лозим аст. Шиносоӣ бо ҳалли масъалаи тестии зеҳнӣ ба хонанда 
имконият медиҳад, ки ӯ на ба ҷавоби тайѐри овардашуда, балки ба ҳалли машқ 
машғул шавад. Масъалаҳои тестии зеҳниро барои доираи васеи хонандагони 
муассисаҳои таҳсилоти миѐнаи умумӣ, литсею гимназияҳо, донишҷӯѐни 
коллеҷу донишгоҳҳо, мутахассисони ҷавон ва коромӯзон тавсия додан мумкин 
аст. Системаи тестҳои зеҳниро метавонем дар омӯзиши фосилавӣ, супоришҳои 
мустақилона, санҷишҳо, маҳфилҳо, даврҳои гуногуни озмунҳо истифода 
намоем. 

Технологияи дигари таълими тафриқавиро омӯзиши тафриқавии таълим бо 
хонандагони донишашон суст ташкил медиҳад. Дар ин ҷо хонандагонеро, ки 
фанҳои ҷудогонаи таълимиро суст азхуд мекунанд, дар синфҳое ҷой мекунанд, 
ки ин фанҳо дар дараҷаи паст ѐ дар ҳаҷми кам таълим дода шаванд. 

Дар солҳои 60-70-уми асри гузашта чунин шакли ташкили технологияи 
таълими тафриқавӣ, ба монанди мактабҳои махсуси омӯзиши чуқури фанҳои 
алоҳида ба вуҷуд омаданд. Чунин мактабҳо ҳоло низ амал мекунанд. 

Дар замони ҳозира ду намудҳои асосии технологияи таълими тафриқиро 
ҷудо мекунанд: тафриқаи дохилӣ ва тафриқаи берунӣ. 

Тафриқаи берунӣ чунин тавсиф мешавад: 
- сохтани гурӯҳҳои якҷинсаи хонандагон аз рӯи қобилият, шавқ, моилият;  

- дар ин гурӯҳҳо ташкил кардани муҳити якҷинсаи фаннӣ ва модии 
моилият (омӯзиши фанҳои алоҳида, сикли онҳо, нигаронидан ба тайѐрӣ ба 
мактаби олӣ бо гарави дохилшавӣ ба он ва ғайра); 

Тафриқаи берунӣ дар ташкили корҳои синфҳои касбӣ, факултативҳо, 
гимназияҳо ва литсейҳо амалӣ мегардад. 

Тафриқаи дохилӣ дар фарқият аз тафриқаи берунӣ дорои чунин 
характерҳост: 

- сохтани синфҳои омехта (якҷинса), ки дар онҳо аввал кӯдаконро аз рӯи 
қобилият ҷудо намекунанд; 

- баҳисобгирии махсусияти фардӣ-типологии кӯдакон дар гурӯҳҳои 
махсуси сохташуда дар дохили синф; ҷудокунӣ метавонад ошкор ва ноошкор 
бошад, ҳайати гурӯҳҳо метавонанд, вобаста ба масъалаи гузошташуда иваз 
карда шаванд. 

Тафриқаи дараҷагӣ як намуди тафриқаи дохилӣ аст. 
Аввалин бор ақидаи тафриқаи дохилӣ дар консепсияи таълими тафриқавӣ 

аз коркардашуда баѐн гардида буд. Мувофиқи он тафриқаи дараҷагӣ «чунин 
ташкили таълимро дар назар дорад, ки ҳангоми он мактаббачагон аз рӯи як 
барнома таълим гирифта, ҳуқуқ ва имконият доранд, ки онро дар дараҷаҳои 
гуногун, вале на камтар аз дараҷаи умумии ҳатмӣ азхуд намоянд». Тафриқаи 
дараҷагӣ бо банақшагирии натиҷаҳои таълим асоснок мегардад: ҷудокунии 
ошкорои дараҷаҳои тайѐрии ҳатмӣ ва дар асоси он ташаккул додани дараҷаҳои 
азхудкунии мавод. Онҳоро ба эътибор гирифта хонанда боз қобилияти худ, 
шавқ ва талаботи худро ба ҳисоб гирифта, ҳуқуқ ва имконият пайдо мекунад, 
ки ҳаҷм ва амиқии азхудкунии маводи таълимиро интихоб кунад, сарбории 
таълимии худро тағйир диҳад. 

Дар асоси таълими тафриқавӣ баҳисобгирии хусусиятҳои равонии 
хонандагон ташаккул меѐбад, махсусан ҳамонҳое, ки ба фаъолияти таълимӣ 
таъсир мекунанд ва аз онҳо натиҷаи таълим вобастааст. Инчунин хусусиятҳо ба 
монанди хотира, диққат, тафаккур, фикрронӣ, қобилият мебошанд. Чунин 
хусусиятҳо ниҳоят бисѐранд, аз ин рӯ савол ба миѐн меояд: кадоме аз онҳоро 
дар навбати аввал бояд ба эътибор гирифт. Принсипи рафтори фардӣ дар 
дидактика баҳисобгирии чунин хусусиятҳои хонандагонро дар назар дорад, ки 
ба фаъолияти таълимии онҳо таъсир мерасонанд ва натиҷаи таълим ба онҳо 
вобастааст.  

Параграфи дуюм ба мавзӯи «Коркарди тавсияҳои илмӣ-методӣ доир ба 
амаликунонии таълими тафриқавӣ дар муассисаҳои таълимӣ» бахшида 
шудааст. Дар ин фасл аслан коркарди тавсияҳои илмӣ-методӣ доир ба 
амаликунонии таълими тафриқавӣ дар муассисаҳои таълимӣ оид ба мавзӯъҳои 
мушаххас мавриди баррассӣ қарор гирифтаанд. Аввал оид ба ҳар мавзӯъ 
мухтасар маълумоти назариявӣ дода шуда, масъалаҳоро вобаста ба қобилияти 
хонандагон ба 3 гурӯҳ тақсим мекунем: масъалаҳо барои хонандагони 
қобилияташон суст, масъалаҳо барои хонандагони қобилияташон миѐна, 
масъалаҳо барои хонандагони қобилияташон баланд. Барои кӯтоҳӣ масъалаҳо 
барои хонандагони қобилияташон сустро бо аломати – I, масъалаҳо барои 
хонандагони қобилияташон миѐнаро бо аломати – II, масъалаҳо барои 
хонандагони қобилияташон баландро бо аломати – III ишора мекунем. 



15 
 

Параграфи сеюмро мавзӯи «Шакл, метод ва воситаҳои амаликунонии 
таълими тафриқавӣ дар муассисаҳои таълимӣ» ташкил медиҳад. Пеш аз он 
ки ба амаликунонии таълими тафриқавии гурӯҳӣ оғоз намоем, аз таҷрибаи 
омӯзгорони муассисаҳои таҳсилоти миѐнаи умумии №23 ва 27-и шаҳри Кӯлоб, 
ки аслан ба ин масъала таваҷҷуҳ намудаанд,ба сифати намуна мисол меорем.  

Бо мақсади таҳқиқи проблемаи омӯзиши тафриқавии гурӯҳӣ дар яке аз ду 
синфҳои 5-9-уми мактаби №23-и ҷамоати Зарбдори шаҳри Кӯлоб таҷриба 
гузаронида шуд. Дараҷаи дониш ва малакаҳои хонандагони синфҳои 5

«а» «б» 
қабл 

аз озмоиш натиҷаҳои санҷиш аз фанни математика тақрибан баробар буданд. 
Вале аз рӯи корҳои ташкилӣ синфи 5

 «б» 
аз синфи 5

 «а» 
бартарӣ дошт. Тибқи 

баъзе мулоҳизаҳо мо қарор додем, ки синфи 5
 «а»

-ро ба сифати синфи таҷрибавӣ 
ва синфи 5

 «б»
-ро синфи назоратӣ интихоб намоем. Дарсҳоро аз рӯи методи 

анъанавӣ гузаронидем, ки дар байни омӯзгорон ин метод хеле маъмул аст. 
Нақшаҳои дарсии яксоата, мавзӯӣ ва тақвимӣ барои ҳар як синф ҷудо-ҷудо 

тартиб дода шуданд, зеро ки ғайр аз мавзӯи дарс машқҳо дар ин синфҳо 
гуногун буд. Ҳар як дарс дар ду вариантҳои гуногун дода мешуд: якто-барои 
синфи таҷрибавӣ, дигараш-барои синфи назоратӣ. Барои мо интихоби мавод, 
саволҳои санҷишӣ, тестҳо, ҷавобҳо ва машқҳо барои ҳар як гурӯҳи синфи 
таҷрибавӣ мушкилтар буд, зеро барои он вақти зиѐд сарф мешуд. Вале натиҷаи 
кор баъди рейтинги якум бисѐр назаррас буд ва аз ин рӯ таҷриба давом дода 
шуд. 

Аз натиҷагирии соли хониш аз фанни математика дар синфҳои 6 мо 
мехостем, боварӣ ҳосил кунем, ки таълими тафриқавӣ-гурӯҳии фанҳои алгебра 
ва геометрия аз таълими анъанавии онҳо бартарӣ дорад. Аз ин рӯ қарор дода 
шуд, ки таҷриба то ҳосил намудани бартарияти хонандагони синф давом дода 
шавад. Дар рафти ин таҷриба дар се соли охир диққати асосӣ ба 
баландбардории методикаи таълими тафриқавӣ-гурӯҳии хонандагон дар 
дарсҳои математика дода шуд. 

Дар синфҳои назоратӣ ҳар ҳафта ду-се дарси иловагӣ бо хонандагони 
қафомонда (дар давоми се сол) гузаронида мешуд, вале ба ягон хонандаи 
синфҳои таҷрибавӣ дарсҳои иловагӣ дода намешуд, чунки дар вақти дарс ба 
хонандагони гурӯҳи «суст» диққати кофӣ дода мешуд. Дар поѐн натиҷаи 
ҷамъбасти солонаи маводи ҳатмии барномавӣ барои хонандагони синфҳои 
назоратӣ ва таҷрибавӣ дар муассисаҳои таҳсилоти миѐнаи умумии №23 ва 27 
барои синфҳои 5-9 оварда шудааст:   

Ҷадвали 1  
Натиҷаи омӯзиши муқоисавии дониши хонандагон аз курси  

математикаи мактабӣ 
 

Сатҳи тайѐрӣ 
То таҷриба Баъди таҷриба 

гурӯҳи 
таҷрибавӣ 

гурӯҳи 
муқоисавӣ 

гурӯҳи 
таҷрибавӣ 

гурӯҳи 
муқоисавӣ 

дараҷаи поѐн 13,3 % 20,4 % - 6,8 % 
дараҷаи миѐна 44,4 % 40,8 % 12,5% 29,5% 

дараҷаи хуб 31,1% 26,5 % 47,9 % 43,2 % 
дараҷаи аъло 11,2% 12,3% 39,4% 20,5% 

Дар аввали таҷрибагузаронӣ дар синфҳои 5-уми муассисаҳои таҳсилоти 

миѐнаи умумии №23 ва 27-и шаҳри Кӯлоб натиҷаҳо чуноне ки дар ҷадвал дода 

шудаанд, на чандон хуб ба назар мерасид. Сатҳи тайѐрии хонандагони 

муассисаҳои таълимии номбурда ба самти мусбат ҳаракат намудааст. Дар охир 

дар синфҳои 9-уми муассисаҳои таҳсилоти миѐнаи умумии №23 ва 27-и шаҳри 

Кӯлоб таълими тафриқавии математика баррасии худро нишон дод. Аз ин ҷо 

маълум аст, ки тағйироти бештар маҳз дар гурӯҳи таҷрибавӣ ба амал омадааст. 

Шумораи хонандагон бо дараҷаи поѐнии тайѐрӣ дар гурӯҳи таҷрибавӣ аз 13,3% 

то ба сифр коҳиш ѐфт. Дар гурӯҳи таҷрибавии нишондоди хонандагон бо 

дараҷаи миѐна назаррас зиѐд гардидааст. Ва инчунин барои дараҷаи олӣ, ки аз 

ҷадвали 1-юм маълуманд. 

Ҷадвали 2  

Натиҷаи омӯзиши муқоисавии дониши хонандагон аз курси математикаи 

мактабӣ баъди таҷриба 

Сатҳи тайѐрӣ 
Баъди таҷриба 

гурӯҳи таҷрибавӣ гурӯҳи муқоисавӣ 

дараҷаи поѐн - 6,8% 

дараҷаи миѐна 12,5% 29,5% 

дараҷаи хуб 47,9% 43,2% 

дараҷаи аъло 39,4% 20,5% 
 
 

 
 

Ҷадвали 3 

Натиҷаи гурӯҳҳои таҷрибавӣ бо воситаи тестҳо 
  

Миқдори холҳои тавассути тестҳо 

ҳосилшуда 

Миқдори 

хонандагон (48) 
Фоизи ҷавоби хонандагон 

(0-40) - дараҷаи поѐнӣ  6 12,5 % 

(41-80) - дараҷаи миѐна 23 47,9 % 

0,00%

10,00%

20,00%

30,00%

40,00%

50,00%

Дараҷаи поѐн Дараҷаи миѐна Дараҷаи хуб Дараҷаи аъло 

То таҷриба Гурӯҳи таҷрибавӣ Гурӯҳи муқоисавӣ 

0

0,1

0,2

0,3

0,4

0,5

Дараҷаи поѐнӣ Дараҷаи миѐна Дараҷаи хуб Дараҷаи аъло 

Баъди таҷриба Гурӯҳи таҷрибавӣ Гурӯҳи муқоисавӣ 

(81-100) - дараҷаи аъло 19 39,4% 
 

 
Чуноне ки натиҷаи гузаронидани озмоиши педагогӣ бо гирифтани тестҳо 

муассисаҳои таҳсилоти миѐнаи умумии №23 ва 27-и шаҳри Кӯлоб маълум 

намуд, ки нишондоди дараҷаи поѐнӣ чандон мувофиқи мақсад нест, чунки 

ҳангоми иҷрои масъалаҳо ба хатогиҳо бештар роҳ дода шудаанд. 

Тибқи нишондоди дараҷаи дониши хонандагони дар марҳилаи аввал дар 

байни гурӯҳҳои таҷрибавӣ ва муқоисавӣ фарқият кам ба назар мерасид. 

Дар марҳилаи дуюм натиҷаи татбиқи марҳилаи аввал дар байни гурӯҳҳои 

назоратӣ ва таҷрибавӣ тестҳо гирифта шуд. Маълум шуд, ки имсол каме 

гурӯҳҳои таҷрибавӣ аз гурӯҳҳои муқоисавӣ фарқ мекунанд. 

Дар марҳилаи сеюми таҷрибаҳо аллакай гурӯҳҳои таҷрибавӣ аз гурӯҳҳои 

муқоисавӣ фарқи назаррас доштанд. Зеро аллакай хонандагон бо супоришҳои 

тестӣ омӯхта шудаанд. 

Дар марҳилаи чорум ҳам нисбат ба марҳилаи қаблӣ беҳтар натиҷаҳо ба 

даст омад. 

Натиҷаи гузаронидани озмоиши педагогӣ дар марҳилаи панҷум куллан 

фарқ менамуданд. Зеро дар ин давра аллакай хонандагон ба хатми мактаби 

асосӣ тайѐрӣ медиданд ва хуб омӯзиши тафриқавиро азхуд карданд. 

Диаграммаи омӯзиши муқоисавии сатҳи дониши хонандагон дар марҳилаи 

озмоишӣ чунин аст: 

Холи миѐнаи ба ҳар як хонандаи синфи таҷрибавӣ мувофиқоянда аз «4» 

баландтар шуд. Қайд кардан ба маврид аст, ки сол ба сол шумораи хонандагони 

аълохон афзуд, миқдори хонандагони сустхон кам шуданд. Дар давоми 

таҷрибаи панҷсолаи омӯзгории кор бо омӯзиши тафриқавӣ-гурӯҳӣ аз 30 нафар 

хонанда иборат буда, синф дониши худро беҳтар намуданд: ба 1 хол 20 

хонанда, ба ду хол - 3 хонанда боқимонда, 7 хонанда баробар хонданд, гарчанде 

ки дар хониши онҳо низ фарқияти мусбат мушоҳида мегардид. Дар байни ин 7 

хонандагон онҳое буданд, ки дар давоми панҷ соли таҷрибавӣ баҳои «3» 

мегирифтанд, инчунин хонандагоне ҳам ѐфт мешуданд, ки бо баҳои «5» 

мехонданд. 

Дар давраи озмоиш таҷрибаҳои ташаккулдиҳандаи педагогиро амалӣ 

намуда истода, дар рафти онҳо гипотезаҳо санҷида шуданд, ҳолатҳои аввалаи 

таҳқиқот аниқ карда шуданд, дар байни омӯзгорон, мураббиѐн ва волидоне, ки 

 (0-40) - дараҷаи 

поѐнӣ 

12% (6-нафар) 

(41-80) - дараҷаи 

миѐна 

48%  (23-нафар) 

(81-100) -дараҷаи 

аъло 

40% (19-нафар) 

 (0-40) -дараҷаи поѐнӣ (41-80) -дараҷаи миѐна (81-100) -дараҷаи аъло 

дар корҳои таҷрибавӣ (эксперименталӣ) иштирок доштанд, лексияҳо, 

семинарҳо, конференсияҳо гузаронида шуданд; нақшаҳои таълимӣ ва тарбиявӣ 

оид ба проблемаҳои таълими тафриқии фанни математика кор карда баромада 

шуданд; анкетаҳо, саволномаҳои тестӣ бо мақсади омӯзиши сатҳи дониши 

хонандагон, инчунин омӯзгорон ва волидайн оид ба саволҳои таълими 

тафриқавӣ тартиб дода шуданд.  

Кор дар шароити табиӣ гузаронида шуд, вақте ки диссертант вазифаи 

омӯзгори муассисаи таҳсилоти миѐнаи умумии №23-и шаҳри Кӯлобро ба уҳда 

дошт, имконияти ҳамарӯза гузаронидани корҳои озмоишӣ-таҷрибавиро на 

танҳо дар мактаби худ инчунин дар дигар мактабҳои шаҳри Кӯлоб пайдо кард. 

Дар давраи озмоишӣ-ҷустӯҷӯӣ хонандагони синфҳои болоӣ омӯхта 

шуданд; шаклҳо ва методҳои корҳо дар мактаб омӯхта ва истифода гардиданд; 

бо ѐрии анкетаҳо, сӯҳбатҳои дастаҷамъона (коллективона) ва фардӣ муқоисаҳо 

гузаронида шуданд; дарсҳо оид ба баланд бардоштан сатҳи донишҳои 

педагогии волидон мувофиқи барномаи таҷрибавӣ (эксперименталӣ) 

гузаронида шуданд. Дар ин давра функсияҳои омӯзгорон оид ба таълими 

тафриқӣ муайян карда шуданд. 

  

ХУЛОСАИ УМУМИИ ТАҲҚИҚОТ, ТАВСИЯҲО 
 

 

Дар натиҷаи таҳқиқоти илмӣ ба чунин худлоса омадан мумкин аст, ки 

фаъолияти тафриқавӣ-педагогӣ дар соҳаи назария ва амалияи маълумотгирӣ бе 

мутахассисони варзида пеш намеравад. 

 Бо назардошти инкишофи босуръати равандҳои интегратсионӣ бе 

омодагии тафриқавӣ-педагогии мувофиқ дар амалияи маълумотгирӣ бо 

натиҷаҳои назаррас ноил гардидан хеле душвор аст. Бо ин мақсад ташкил 

намудани курсҳои лоиҳавӣ-тафриқавӣ, шаклҳои тафриқавии технологӣ ба 

мақсад мувофиқ аст. 

Ташаккул додани системаи маҳорат ва малакаҳои тафриқавии омӯзгорони 

оянда дар амалиѐтҳои педагогӣ ва тафриқавӣ-педагогӣ дар маҷмӯъ зарур аст. 

Дар замони муосир қисман сохторҳои марҳилаҳои ба амалории равандҳои 

тафриқавӣ дар педагогика, ки ба равандҳои таълими тафриқавӣ алоқаманд 

мебошанд, коркард шудаанд. 

Хулоса, шогирдонро аз овони мактабӣ сар карда омӯзгоронро зарур аст, ки 

ба ҷустуҷӯҳои илмӣ-таҳқиқотӣ ҳидоят намояд. 

Равияи математикии таълими тафриқавӣ аз зинаҳои зайл иборат аст: 

а) Зери истилоҳи таълими тафриқавӣ созмон додани гурӯҳҳои устувор ва ѐ 

муваққатие фаҳмида мешавад, ки аз ҳамдигар бо ин ѐ он аломат (вобаста ба 

мазмун, дараҷаи талабот, майлу рағбат, шакли таълим ва ғ.) фарқ менамоянд. Ба 

зергурӯҳҳои таълимӣ ҷудо кардани гурӯҳ дар асосҳои ихтиѐрӣ ба амал 

бароварда мешавад. Ин чунин маъно дорад, ки тафриқасозӣ вобаста ба 

хусусиятҳои фардии хонандагон, шавқу рағбати онҳо созмон дода мешавад. 

Яъне, ба хонанда имконият дода мешавад, ки фаннии таълимӣ ва ѐ дараҷаи 

таълимро вобаста ба қобилияташ интихоб намояд. 

б) Дар ноҳияҳои кишварамон хонандагони дорои истеъдоди махсуси 

математикидошта, (истеъдодҳои модарзод) мавҷуданд. Тафриқанамоӣ 

имконият медиҳад, ки ин истеъдодҳо хеле барвақт муайян карда шаванд ва 

машғулиятҳои математикӣ ба онҳо мутассил гузаронида шаванд. 

в) Дар толибилмон асосҳои илми математикиро бояд омӯхт. Омилҳои 

гуногуни омӯзишӣ инҳоянд: масъалаҳои ҳазломезу шавқовар, асарҳои 

дилошӯби математикӣ, таъсири омӯзгору падару модарон, ҳамсинфону 

шахсони маъруф ва ғайра.  

Ҳамин тариқ, принсипи тафриқаи ѐрии ба хонандагон расонидашаванда 

тақозо менамояд, ки меъѐри ин ѐрӣ тадриҷан кам карда шавад, то ки онҳо ба 

беҳавсалагӣ одат накунанд ва кӯшишу ғайраташон дар таҳсил кам нашавад. Ин 

принсип дар худи марҳилаи аввали кор бо хонанда, ки он вақт, вай ба дарк 

кардани ѐрӣ тайѐр нест, истифода гардаду халос. 

Таҷриба нишон медиҳад, ки дар аснои дарсгузарӣ аксарияти омӯзгорон 

кӯшиш менамоянд, ки бо ҳалли мисолҳои монанд ба хонандагон бештар ѐрӣ 

расонанд. Вале муддати зиѐд аз ин усул истифода кардан ба он оварда 

мерасонад, ки инкишофѐбии хонанда суст мегардад, эҷодкорона амал карданро 

онҳо фаромӯш мекунанд. Аз ин рӯ, бояд дар мавриди тафриқаи ѐрӣ ба «андозаи 

ѐрӣ» диққати асосӣ додан лозим аст. 

Ақидаи «ѐрии тафриқавӣ» ба таълимоти психологи машҳури давраи 

шӯравӣ Л.С.Выготский дар бораи ҳадди наздиктарини инкишофи бача асос 

ѐфтааст. 

Дар равоншиносии шӯравӣ инкишофи шахс бо қонуни муҳимтарине 

асоснок карда шудааст, ки мувофиқи он таълим аз инкишофи шахс пеш 

мегузарад. Чуноне ки Л.С. Выготский қайд мекунад: «таълим пешопеши ин 

кишоф меравад». 

Яъне, то ин ки таълим ба инкишофи интеллект, фаҳмиш, ирода, эҳсосоту 

талаботи шахс фаъолона таъсир расонад, он бояд ба дараҷаи кофӣ душвор 

бошад, бачаҳоро ба фикру мулоҳизаронӣ, ба ҳалли масъалаҳои проблемавӣ 

водор кунад. Дар чунин маврид нуқтаи назари Л.С. Выготскийро ба эътибор 

гирифтан зарур аст, ки тибқи он дар таълим на ҳолати имрӯзаи бачаро, балки 

инкишофи фардоинаи вайро дар назар доштан лозим аст.  

Вазифаи ба хонадагон додаи омӯзгор бояд чунон кӯшишу ғайрати фикриро 

талаб намояд, ки он тафаккурро инкишоф диҳад, илова бар ин, дар сурати 

андаке ѐрӣ расонидан ва ба кори хонандагон роҳбарӣ намудани омӯзгор қобили 

иҷро бошад. 

Аз ин рӯ, омӯзгор бояд кӯшиш намояд, ки ба хонандагон супоришҳои каме 

душвор диҳад, вале чунон суръати дарсро пеш гирад, ки зери роҳбарии ӯ 

хонанда ин вазифаро мустақилона иҷро карда тавонад ва бо ҳамин барои 

инкишоф қадами хурд ба пеш гузорад. 

Агар омӯзгор бинад, ки хонанда мустақилона аз уҳдаи вазифаи додашуда 

баромада истодааст, дар ин маврид ҳатман бояд ѐрӣ қатъ карда шавад, вале 

новобаста аз каму зиѐдкунии ѐрӣ бояд хонанда муҳокимаронии худро давом 

диҳад, ки ин омили икишофи фаҳму фаросат ва иродаи вай аст. 

Ҳамин тариқ, барои тафриқаи таълим, ба инкишофи минбаъдаи шахс 

нигаронидани он аҳамияти бузург дошта, ба туфайли ҳамин намуд тафриқа 

раванди вусъатѐбандае ҳосил мешавад, ки мақсад аз он мунтазам инкишоф 

ѐфтани имкониятҳои воқеии донишомӯзии ҳар як хонанда маҳсуб меѐбад. 

1. Барои инкишофи муносибати тафриқавӣ ба хонандагон чун воситаи 

муносиби таълиму тарбия ба омӯзгорон тавсия медиҳем, ки бештар 

карточкаҳои гуногуни дидактикӣ тартиб диҳанд, супориш, машқҳоро дар синф 

ва хона тавассути онҳо ташкил намояд, яъне вариантҳои гуногуни ѐрирасониро 

солҳо ҷамъ карда, дар кабинети методӣ ѐ дар ҷевони синфи худ нигоҳ доранд. 

Кулли супоришҳои тафриқавӣ бо машқҳои ҳосил кардани чунин 

малакаҳои таълим, монанди маҳорати бо суръати пешбинишуда навиштану 

хондан, такроран гуфтан, муқоисаву ҷамъбаст ва тасниф кардан, таъкид 

намудани ҷиҳатҳои асосӣ ва ғайра ба хонандагон ѐрии амалӣ мерасонад. 

Тафриқаи таълим тақозо мекунад, ки нисбат ба хонандагони дониши хуб 

дошта ҳам рафтори махсус пеш гирифта шавад. Ба онҳо маслиҳатҳои махсус 

доир ба инкишофи қобилияти эҷодӣ, супоришҳои иловагӣ додан, гурӯҳҳои 

факултативӣ ва ғайра ташкил кардан лозим мебошад. 

Барои ба донишомӯзӣ шавқманд кардани хонандагон, ҳосил кардани 

малакаҳои меҳнатӣ тибқи тафриқа бояд онҳоро ба иштироки фаъолона дар 

озмуну олимпиадаҳо, рӯзҳои фаннӣ, ҳафтаҳои фаннӣ, ташкилу гузаронидани 

шабнишини ҳои математикӣ, викторинаҳои математикӣ ва ғайра ҷалб намудан 

лозим аст.  

Талаботи имрӯзаи доир ба тайѐр намудани мутахассисони болаѐқати ба 

стандартҳои ҷаҳонӣ ҷавобгӯ бударо ба эътибор гирифта, аз тарафи ҳукумати 

кишварамон дар назди мактабҳои миѐна вазифаҳои муҳим гузошта шудааст. Чӣ 

тавре, ки ба ҳамагон маълум аст, барои амалӣ намудани ин мақсад дар таълиму 

тарбияи мутахассисони оянда ба инобат гирифтани дараҷаи тайѐрӣ ва 

қобилияти дарккунии ҳар яки онҳо зарур аст. 

Дар ҷараѐни таълим истифода бурдани усули тафриқавӣ барои амалӣ 

намудани ин мақсадҳо ѐрии калон мерасонад. 

2. Вазифаи асосии ташкили тафриқии фаъолияти таълимӣ – ин кушодани 

фардият, ѐрӣ додан ба инкишофи он, устуворӣ, интихоб карда тавонистан, 

пуртоқатӣ ба таъсироти моддӣ мебошад. Таълими тафриқӣ ба муайян намудан 

ва инкишофи максималии истеъдод ва қобилияти ҳар як хонанда меоварад. 

Инкишофи шахсияти хонанда дар шароити таълими тафриқӣ, ки ба шахсият 

нигаронида шудааст, дар худ мақсад мегузорад, ки хонандагонро барои 

интихоби озоди омӯзиш дар асоси рафтори тафриқии хусусияти шахсият 

вобаста ба стандарти маълумоти миѐна дар дараҷаи маъногӣ таъмин намояд. 

3. Татбиқи рафтори тафриқавӣ ба хонандагон дар зинаҳои гуногуни 

раванди таълим барои азхуд кардани минимуми муайяни барномавии дониш, 

малака ва маҳорат аз тарафи хонандагон нигаронида шудааст. 

4. Тафриқаи омӯзиш ва тарбия ба фарқияти хусусияти шахсияти хонанда, 

қобилияти он, шавқу ҳаваси он, моилият ба маълумотгирӣ ва тайѐр будан асос 

меѐбад. Вай бояд саҳеҳ ва тағйирпазир бошад, ба омӯзгор дар раванди таълим 

имкон диҳад, ки ба ҳар як хонанда фардӣ муносибат намояд ва барои 

фаъолкунонии аҳли синф имкон диҳад. Дар ҳамаи зинаҳои таълим доимӣ амалӣ 

намудани «талаботи ягона» ба ҳамаи хонандагон бе баҳисобгирии хусусиятҳои 

фардӣ-равонии инкишофи онҳо сабаби камшавии шавқу рағбати хонандагон 

мегардад.Ташкили тафриқии фаъолияти таълимӣ аз як тараф дараҷаи 

инкишофи ақлӣ, хусусиятҳои равонии хонандагон, намуди абстрактӣ-мантиқии 

тафаккурро ба назар мегирад. Аз тарафи дигар, хоҳишҳои фардии шахсият, 

имкониятҳо ва шавқмандии онҳо дар соҳаи аниқи таълимӣ ба инобат гирифта 

мешаванд.  

